QORTI CIVILI
PRIM'AWLA
ONOR IMHALLEF ANNA FELICE

Illum 25 ta’ Jannar, 2023

Rikors Guramentat Nru: 210/2016 AF

Mario Sciberras

V"

Malta Boatman & Mooring Services Coop Ltd kif
rapprezentata minn Joseph Farrugia, President, Adrian
J Abela, Segretarju u Anthony Farrugia, Tezorier u |-
istess Joseph Farrugia, Adrian J. Abela u Anthony
Farrugia fil-karigi taghhom msemmija

II-Qorti:

Rat ir-rikors guramentat ta’ Mario Sciberras, li permezz tieghu
wara li gie premess illi:

Ir-rikorrenti huwa membru tal-Kooperattiva intimata u ilu hekk
membru sa mit-twaqqif taghha, tant illi kien hemm membru
fundatur u jaghmel ix-xoghol ta’ Mooringman.

II-Kooperattiva intimata u I-ufficjali intimati huma regolati bl-
istatut tal-Kooperattiva, kopja ta’ liema qged jigi esebit u
mmarkat Dok. X.

B'ittra datata 23 ta’ Dicembru 2015, mibghuta lilu mill-
Kooperattiva intimata u ffirmata mit-tlett ufficcjali intimati,
(Dok. A.), ir-rikorrent gie avzat illi */-Kumitat tat-Tmexxija tal-
Kooperattiva behsiebu jiehu passi dixxiplinari fil-konfront
tieghek li jistghu jwasslu anke ghat-tkeccija tieghek mill-
Kooperattiva”, u tressqu sitt akkuzi fil-konfront tar-rikorrent,
hemmhekk elenkati, li dwarhom gie mgharraf illi kienu “ged
jittiehdu dawn il-passi dixxiplinari”.

Ir-rikorrenti nghata “zmien hmistax-il gurnata minn meta tircievi
din I-ittra sabiex bil-miktub twiegeb ghal dawn [-akkuzi u taghti
r-ragunijiet ghaliex ma ghandekx tinstab hati tal-istess”.

Ir-rikorrenti rcieva l-istess ittra bil-posta registrata fis-7 ta’
Jannar 2016 (Dok. B) u b’hekk kellu sat-22 ta’ Jannar 2016
sabiex iwiegeb, haga li ghamel fil-21 ta’ Jannar 2016, permezz
tal-posta elettronika (Dok. C) fuq it-tlett emails lilu pprovduti fuq
|-istess charge sheet.

Kif pero jirrizulta, gabel I-ghelug taz-zmien lilu koncess ghar-
risposta tieghu, r-rikorrent gja kien gie processat u kkundannat
mill-intimati, tant illi fid-19 ta’ Jannar 2016, intbaghtet lir-
rikorrent ittra (Dok. D) li permezz taghha huwa gie mgharraf illi
kien instab “hati tal-akkuzi kollha u kundannat ghal tkeccija
temporanja ghal perjodu ta’ tlett xhur, li jibdew jghaddu mill-
jum |i fih id-decizjoni ssir definittiva” u dan wara illi 1-Bord

ddikjara illi “int bgajt ma wegibtx ghall-akkuzi msemmija, u wisq
anqas tajt ragunijiet ghaliex m’ghandekx tinstab hati jew indikjat
Xi provi xi tressaq kontra dawn [l-akkuzi”.

Ir-rikorrent inghata hmistax-il jum minn meta jircievi d-decizjoni
sabiex bil-miktub jappella minn dik id-decizjoni skond I-istatut,
u di fatti, hekk ghamel, u fis-26 ta’ Jannar 2016 ressaq |-appell
tieghu (Dok. E) bl-aggravji hemmhekk indikati, fosthom in-
nullita tad-decizjoni tal-ewwel board.

Flok mar-rikorrenti inghata I|-opportunita illi jisma’ I-appell
tieghu, permezz ta’ email indirizzata lill-konsulent legali tieghu
datata 26 ta’ Jannar 2016, (Dok. F), huwa gie mgharraf mill-
Bord tat-Tmexxija, |-istess bord |i ha dd-ecizjoni tat-tkeccija
temporanja, illi “billi jirrizulta illi r-risposta tas-sur Sciberras
dahhlet fit-terminu moghti, |-kontenut tal-ittra datata 19 ta’
Jannar 2015 ged tigi rtirata”, u l-istess bord wera d-disponibilita
tieghu illi jisma’ lir-rikorrent u x-xhieda li xtaq iressaq f'seduta
apposita, li kienet skedata ghat-3 ta’ Frar 2016. F’'dik |-istess
ittra, l-istess kumitat, iddikjara “/-akkuzi dedotti kontra s-sur
Sciberras ser jigu ppruvati ta’ xhieda ta’ membri ohra ...” filwaqt
illi gie riaffermat illi dan |-istess kumitat ta’ tmexxija ser imexxmi
I-process ta’ dixxiplina.

B’email ftit minuti wara, ossia tas-26 ta’ Jannar 2016, ir-
rikorrenti, tramite d-difensur tieghu, gharraf lid-difensur tal-
Kumitat ta’ tmexxija tal-kooperattiva, illi I-appell gja kien gie
intavolat u kien ikun opportun illi jinstema’ |-appell u ma kienx
accettabbli illi decizjoni appellata tigi rtirata fil-kontenut taghha
(Dok. G).

Ir-risposta ghal dan kienet email ohra tas-26 ta’ Jannar 2016 i
permezz taghha, I|-Kumitat tat-Tmexxija, ossia I-intimati
permezz tar-rapprezentant legali tieghu, iddikjara addirittura
x'kellu jkun l-ezitu tal-process tal-Appell, “kwalsiasi appell li
jista’ jkun sar mis-sur Sciberras jista’ biss, fl-ahjar ipotezi
ghaluh, iwassal ghall-kancellament tad-decizjoni in kwistjoni ....
dan ir-rizultat ged jinghata issa mill-Kumitat i ged jimxi kif
xieraq ...." (Dok. H) u kien car illi [-Kumitat ta” Tmexxija ma
kienx ged jaccetta illi jsir |-Appell.

Kien issa evidenti aktar minn gatt gabelm kif spjegat fl-email tar-
rapprezentant legali tar-rikorrent tas-26 ta’ Jannar 2016 (Dok.
I), illi I-Kumitat ta’ Tmexxija tal-Kooperattiva u I-ufficjali
intimati, iridu jaghmluha ta’ judge, jury and executioner, tant illi
l-istess Kumitat kif kompost mill-istess tlett ufficcjali, Ikoll
intimat, (a) hargu l-akkuzi huma, (b) iddecidew il-kaz huma, u
ghalhekk gja esprimew ruhom, (c) iddecidew x’ghandu jiddeciedi
I-Appell, (d) iddecidew illi jirtiraw il-kontenut tad-decizjoni
taghhom imma issa xorta jridu illi jkunu huma illi jerghu
jiddeciedu I-kaz meta ddikjaraw diga illi “/-akkuzi dedotti kontra
s-sur Sciberras se jigu ppruvati” u fug kollox gja esprimew
ruhhom, kollha fatturi dawn illi ma jistghu gatt jiggarantixxu
process dixxiplinarju serju, legittimu u gust lir-rikorrent, tant, illi
gabbdu u ffissaw gurnata ghas-smiegh ghall-15 ta’ Frar 2016 fis-
2:00pm u ddikjaraw, l-istess judge, jury and executioners illi
“dan [-appuntament mhuwiex ser jinbidel” ikunu Xxi jkunu c-
cirkostanzi.

Ma hemmx dubju illi f'dan ix-xenarju, d-drittijiet tar-rikoretni
ghal smiegh xieraq fil-process ta’ dixxiplina illi I-intimati jridu
jghadduh minnu huwa monk mis-salvagwardji kollha illi persuna
ghandu kollu. Il-process kif ged jigi kondott ma hux wiehed
legittimu, huwa vizzjat u jikser numru ta’ drittijiet tal-mittenti,
inkluz imma mhux limitatament, id-dritt ta’ smiegh xieraq,
inkluzi |-principji tal-gustizzja naturali, jigifieri (i) nemo judex in
causa sua, u (ii) audi et alteram partem, bil-konsegwenza illi r-
rikorrenti ser jigu ppregudikat serjament jekk tali process ma
jitwaqgqgafx, partikolarment meta rinfaccjat b'theddia cara mill-
istess intimati ta’ tkeccija.

L-intimati jsostnu illi huma jaghmlu dan kollu peress illi hekk
itihom id-dritt li jaghmlu I-istatut tal-Kooperattiva.

It-tlett ufficcjali intimati jgawdu ukoll mill-finanzjament tal-
kooperattiva li jingasam fl-ahhar tas-sena bejn il-membri kollha,
u kwindi, ma hemmx dubju illi t-tlett intimati jiehdu vantagg
finanzjarju dirett mid-decizjoni taghhom ta’ sospensjoni u/jew
tkeccija ta’ membru, ikun min ikun, imma f'dan il-kaz, tar-
rikorrent li bhalhom huwa membru tal-kooperattiva.

Proprju minhabba dawn il-pregudizzji, li kien ged isofri u jibza’ li
kien ser isofri, I-esponent talab u ottjena Mandat ta’ Inibizzjoni
sabiex appuntu jzomm lill-intimati milli jkomplu bil-process ta’
dixxiplina li kien maghhom mibdi kif hawn fug imsemmi fil-
konfront tar-rikorrent, liema Mandat ta’ Inibizzjoni intlaga’.

Dan sar peress illi hemm difetti fondamentali serji fil-procedura
ta’ dixxiplina adegwata, anke jekk skond l-istatut, mill-intimati
fil-konfront tar-rikorrent, liema difetti u/jew irregolaritajiet
jammontaw ukoll u fost ohrajn, ghal ksur tal-principji tal-
gustizzja naturali, billi fost ohrajn mhux ged jinghata opportunita
xierga li jiddefendi ruhu sewwa quddiem bord adegwat Ii
jiggarantixxi d-drittijiet tar-rikorrent.

Di piu, in segwitu ghall-hrug tal-Mandat ta’ Inibizzjoni numru
175/2016SM, I-intimati jew min minnhom addirittura taw
struzzjonijiet sabiex ibiddlu |-prattika li kienet ged tigi adoperata
fin-nuggas tar-rikorrenti meta dan ma jkunx jista’ jirrapporta
ghax-xoghol, prattika mhaddma ghal snin twal, liema
struzzjonijiet ser ifissru dannu konsistenti f'telf fid-dhul tar-
rikorrenti, ghal liema telf, konsegwenza tad-decizjoni arbitrarja
mehuda mill-intimati, iridu jaghmlu tajjeb I-istess intimati.

Intalbet din il-Qorti sabiex:

1. Tiddikjara illi I-process ta’ dixxiplina maghmul sa issa u dak
li I-intimati jridu jassoggettaw lir-rikorrent ghalih, anke jekk
ai termini tal-istatut tal-Kooperattiva intimati, huma
manifestamenti ingusti u jiksru I-principji tal-gustizzja
naturali peress illi I-intimati u/jew I-istatut jongsu milli
jaghtu lir-rikorrent opportunita xierga ta’ difiza u/jew is-
salvagwardji minimi u necessarji sabiex jghaddi, jekk inhu
I-kaz, procedura ta’ dixxiplina gusta u ekwa, u b’hekk I-
intimati ged jiksru d-drittijiet tar-rikorrent.

2. Tiddikjara nulli u bla effett il-proceduri ta’ dixxiplina
mehuda sa issa mill-intimati kontra r-rikorrent u
konsegwentement tiddikjara wkoll nulli u bla effett il-
provvedimenti tal-istatut tal-kooperattiva intimata li a bazi
taghhom tmexxew il-proceduri ta’ dixxiplina.

3. Tiddikjara illi bl-agir illegali u abbuziv taghhom, I-intimati
ikkawzaw u ghadhom ged jikkawzaw danni ngusti lir-
rikorrent, inkluz hsara psikologika u telf ta’ gliegh u paga.

4, Tiddikjara lill-intimati jew min minnhom responsabbli ghad-
danni kollha sofferti mir-rikorrenti.

5. Tillikwida d-danni kollha sofferti mir-rikorrenti, kemm dawk
attwali u kif ukoll dawk il-futuri.

6. Tikkundanna lill-intimati jew min minnhom sabiex ihallas
id-danni hekk likwidati.

7. Tikkonferma ‘'l fug imsemmi Mandat ta’ Inibizzjoni Nru:
175/2016SM degretat fl-4 ta’ Mejju 2016.

Bl-ispejjez kollha tal-prezenti u dawk tal-Mandat ta’ Sekwestru
pprezentat kontestwalment kontra I-intimati li huma minn issa
ngunti ghas-subizzjoni u bir-rizerva ghal kull azzjoni Ii tista’
tispetta lir-rikorrent.

Rat id-dokumenti annessi.

Rat ir-risposta mahlufa tas-socjeta Malta Boatman & Mooring
Services Coop Limited kif rapprezentata minn Joseph Farrugia,
President, Adrian ] Abela, Segretarju u Anthony Farrugia,
Tezorier u |-istess Joseph Farrugia, Adrian J. Abela u Anthony
Farrugia fil-karigi taghhom msemmija, li permezz taghha gie
eccepit illi:

L-eccipjenti Anthony Farrugia, Adrian J. Abela u Joseph Farrugia
tharrku fil-karigi taghhom imsemmija inutilment, billi mhumiex
legittimi kuntraditturi tat-talbiet tal-attur.

Bla hsara ghall-premess, |-azzjoni tal-attur in kwantu diretta fil-
konfront tal-istatut tal-Kooperattiva hija manifestament
inammissibbli billi I-procedura ta’ dixxiplina kontenuta fl-
imsemmi statut giet debitament sottoskritta mill-istess attur u
kwindi volenti non fit iniuria.

Bla hsara ghall-premess, l|-azzjoni tal-attur ghar-rizarciment
tad-danni hija intempestiva, billi I-attur ex admissis ghadu ma
sofra ebda dannu.

Bla hsara ghall-premess, it-talba tal-attur ghall-konferma tal-
mandat ta’ inibizzjoni  bin-numru  175/2016SM hija
manifestament inammissibbli, billi [-imsemmi mandat hu biss att
kawtelatorju u kwindi ma jistax jigi konfermat kif mitlub.

Bla hsara ghall-premess, il-proceduri ta’ dixxiplina mehuda fil-
konfront tal-attur ma humiex manifestament ingusti, langas ma
jiksru |-principji tal-gustizzja naturali, u wisq angas ma jiksru d-
drittijiet tal-attur, kif se jigi pprovat fil-mori tal-kawza.

Bla hsara ghall-premess, kien |-attur li ripetutament kiser ir-
regoli tal-istatut, u kwindi |-process ta’ dixxiplina kien u ghadu
unikament konsegwenza tal-agir tieghu.

Bla hsara ghall-premess, |-eccipjenti ma kkagunawx danni lill-
attur, u I-prova tal-kuntrarju tinkombi fuq I-istess attur.

Salv eccezzjonijiet ulterjuri skond il-ligi.

Bl-ispejjez kontra I-attur, li huwa minn issa ngunt in subizzjoni,
u b’riserva ghal kull azzjoni spettanti lill-konvenuti kontra |-
istess attur.

Rat illi fl-udjenza tal-1 ta’ Novembru 2016 il-Qorti ordnat I-
allegazzjoni tal-atti tal-mandat bin-numru 175/16SM fl-ismijiet
premessi.

Semghet ix-xhieda.

Rat I-atti allegati.

Rat in-noti ta’ sottomissjonijiet tal-partijiet.

Rat illi I-kawza thalliet ghal-lum ghas-sentenza.

Rat |-atti kollha tal-kawza.

Ikkunsidrat illi permezz ta’ din il-kawza |-attur gieghed jattakka
I-process dixxiplinarju li fi kliemu huwa tali li jilledi d-dritt tieghu
ghal smiegh xieraq u jikser ukoll il-princ€ipji ta’ gustizzja naturali.
Jitlob ghalhekk illi I|-pro¢ess dixxiplinarju kif ukoll il-
provvediment illi nghata fil-konfront tieghu jigi dikjarat null u
minghajr effett. Il-bgija tat-talbiet li Ikoll jittrattaw il-kwistjoni
tad-danni allegatament imgarrba mill-attur huma talbiet
konsegwenzjali ghall-ewwel zewg talbiet u ghaldagstant dawn
ghandhom biss jigu mistharrga f'kaz illi I-Qorti tilga’ l-ewwel
zew( talbiet kif dedotti.

Is-soc¢jeta konvenuta lagghet billi fl-ewwel lok eccepiet illi |-
konvenuti kif imharrka fiisimhom personalment mhumiex
legittimi kontraditturi ghat-talbiet attri¢i. Eccepiet ukoll |-
inammissibilita tal-azzjoni essendo illi l-attur gqua membru
fundatur tal-Kooperattiva irratifika I-process dixxiplinarju kif
jirrizulta fl-istatut li jirregola I-istess kooperattiva u ghalhekk ma
jistax issa jallega li tali process huwa ingust u leziv tad-drittijiet
tal-membri tal-kooperattiva intimata.

Mill-provi jirrizulta illi fI-20 ta’ Jannar 2005 |-attur beda jahdem
bhala rmiggjatur mal-kooperattiva konventa. Il-Kooperattiva
giet registrata bhala tali fit-8 ta’ Ottubru 2012 u fl-istess Zzmien
tfassal ukoll statut regolatur. Mix-xhieda ta’ Joseph Farrugia li
huwa I-President tal-istess kooperattiva, jirrizulta illi dan I-istatut
gie mfassal fug mudell ta’ statut ta’ kooperattiva ohra. Spjega
illi kienu saru zewd lagghat ta’ erba’ sieghat il-wahda sabiex il-
membri flimkien jiddiskutu I-kontenut tal-istatut. Xehed illi |-
attur kien prezenti ghal dawn il-lagghat u bhal kull membru iehor
inghata kopja tal-istatut. L-istatut gie ffirmat mill-membri kollha
u sussegwentment gie mghoddi lill-Bord tal-Kooperattivi. Zied
jghid illi kull statut jigi skrutinizzat sia mill-Avukat tal-
Kooperattivi kif ukoll mill-Ministeru relattiv u dan ghandu
jassigura illi li kollox sar kif ghandu jkun. L-istatut gie emendat
fis-sena 2016 biss ma kien hemm ebda emenda li tmiss il-
process dixxiplinarju.

Joseph Farrugia xehed illi I-prassi segwita mill-irmiggjaturi hija
li jekk xi wiehed minnhom ikun indispost ghax-xoghol dan

ghandu jigi sostitwit minn wiehed iehor minn shabu. IlI-
procedura hija semplic¢i u informali biss waqt li tassigura li jkun
hemm bizzejjed persuni ful il-lant tax-xoghol, thalli f'idejn I-
irmiggjaturi stess li jiftehmu biex jibdlu lil xulxin f'kaz ta’
indispozizzjoni. Huwa ghamel referenza ghall-Artikolu 8.1 u 8.2
tal-Legislazzjoni Sussidjarja 499.03 liema disposizzjonijiet
jipprovdu illi f'kaz illi rmiggjatur ikun marid ghal zmien aktar
minn sena, dak I-irmiggjatur tista’ tittehidlu I-licenzja. Kompla
jispjega illi llum il-gurnata I-irmiggjaturi huma marbuta u
regolati b’kuntratt li jigi ffirmat bejn I-irmiggjatur u |-Awtorita ta’
Malta dwar it-Trasport.

Ghal dak illi jirrigwarda s-siwi u I-korrettezza tal-process
dixxiplinarju, li del resto jifforma I|-pern tal-kwistjoni ordjerna,
Farrugia xehed illi mis-sena 2014 |-attur beda bil-mod il-mod isib
min jissostitwih fuq ix-xoghol. Dik li ghall-ewwel kienet haga
okkazjonali maz-zmien spic¢cat giet xi haga regolari bl-attur isib
min jibdlu u jahdem minfloku ghal granet shah. Spjega li I-
kooperattiva widdbet lill-attur diversi drabi sabiex ma jibgax
jippersisti f'dan I|-agir li jibga’ jsib min jidhol ghax-xoghol
minfloku mhux biss ghaliex dan |-agir seta’ wassal ghal abbuz
mis-sistema izda wkoll ghaliex kien qgieghed jinholoq
inkonvenjent amministrattiv.

Peress illi I-attur baga’ ma tax widen ghat-twissijiet li kien
gieghed jircievi, b’ittra tat-23 ta’ Dicembru 2015 [-attur gie avzat
illi kienu sejrin jittiehdu passi dixxiplinarji fil-konfront tieghu. FI-
ittra li kopja taghha tinsab esebita fl-atti, |-attur gie mwissi illi |-
passi dixxiplinarji fil-konfront tieghu setghu iwasslu ghat-
tkeccija tieghu mill-Koperattiva. Inghad ukoll illi I-passi
dixxiplinarji kienu sejrin jittiehdu abbazi ta’ dak li jipprovdu I-
klawsoli numru 5.3(a) u 22.2 u dan ghaliex (i) matul is-sena
2015 I-attur kien gabbad sositut ghal zmien interrot ta’ aktar
minn 12-il gimgha u dan bi ksur tal-klawsola 26.6 tal-istatut tal-
koperattiva; (ii) talli bi ksur tal-klawsola numru 5.3(a) tal-istatut
l-attur kien nagas milli jaghti xoghol skont in-normi hemm
stabbiliti; (iii) talli f'diversi okkazjonijiet nagas milli jirraporta
ghax-xoghol u f'dawn |-istanzi la sab sostitut u langas taha avviz
ta’ dan bil-konsegwenza li waga’ I-piz fug shabu; (iv) minhabba
I-agir tieghu |-attur kien gieghed jesponi lill-Koperattiva ghall-
inkwiet stante illi meta ma jirrapurtax ghax-xoghol il-Koperattiva

kienet geghda ssib ruhha b’nugqgas ta’ rmiggjaturi licenzjati, dan
bi ksur tal-obbligi tal-istess koperattiva taht I-Artikolu 6(2) tal-
Avviz Legali 253/2012; (v) talli jonqgos milli minnufih jirraporta li
ma kienx ser jidhol ghax-xoghol ghaliex ma jiflahx u jdum
gimghat jew xhur biex jipprezenta certifikat mediku; (vi) u talli
ma tax widen ghat-twissijiet kollha li r¢ieva. L-attur inghata
terminu ta’ hmistax-il jum min-notifika tal-ittra sabiex jaghti r-
ragunijiet tieghu u jressaq il-provi ghall-akkuzi migjuba fil-
konfront tieghu. Mid-dokumentazzjoni esebita, senjatament
mit-timbru postali jidher li |-ittra ntbaghtet permezz tal-posta
registrata fil-31 ta’ Dicembru 2015 bl-attur ir¢ieva I-ittra fis-7 ta’
Jannar 2016.

L-attur wiegeb ghall-ittra tat-23 ta’ Dicembru 2015 permezz ta’
e-mail tal-21 ta’ Jannar 2016 li biha kkontesta [-akkuzi fl-intier
taghhom. Sadanittant, b’ittra datata 19 ta’ Jannar 2016 I-attur
gie nfurmat illi kien instab hati tal-akkuzi kollha migjuba fil-
konfront tieghu u gie kkundannat ghal tkecc¢ija mix-xoghol ghal
perjodu ta’ tlett xhur dekorribbli minn mindu s-sentenza tal-Bord
issir definittiva. Il-Bord fisser illi s-sejbien ta’ htija kien dovut
ghall-fatt illi I-attur nagas milli jwiegeb ghall-ittra tat-23 ta’
Dicembru 2015.

B'ittra tas-26 ta’ Jannar 2016 |-attur appella mid-decizjoni tal-
bord u talab ukoll in-nullita tad-decizjoni tal-bord.

B'e-mail tas-26 ta’ Jannar 2016 skambjata bejn I[-avukati
rispettivi tal-partijiet, I-avukat ghan-nom tal-kooperattiva
baghat jinforma lill-avukat tal-attur illi r-risposta tal-attur ghall-
ittra tat-23 ta’ Dicembru 2015 kienet dahlet fit-terminu lilu
koncess u li ghalhekk il-kontenut tal-ittra tad-19 ta’ Jannar 2016
kien gieghed jigi rtirat. Il-Kumitat zied illi kien dispost jikkoncedi
lill-attur l-opportunita sabiex jidher u jressaq il-provi tieghu
f'seduta appozita. B’e-mail tal-istess jum, I-Avukat tal-attur
wiegeb illi la darba I-appell kien diga gie fformolat u trasmess
lill-bord allura kellhom jitkomplew il-pro¢eduri t"appell. B'e-mail
ohra tal-istess jum, |-Avukat tal-Kooperattiva irribadixxa li |-
Bord kien qieghed jirtira d-decizjoni tieghu sabiex jaghti I-
opportunita lill-attur illi jressaq il-provi tieghu in difiza.

B'rikors tad-9 ta’ Frar 2016 I-attur talab il-hrug ta’ mandat
t'inibizzjoni fil-konfront tal-koperattiva bl-iskop illi jwaqgqaf il-
process dixxiplinarju milli jkompli fil-konfront tieghu.

B’digriet tal-4 ta’ Marzu 2016 il-Qorti kif diversament preseduta
kkonfermat id-digriet taghha tad-9 ta’ Frar 2016 permezz ta’
liema kienet laqghet it-talba provvizorjament u ordnat il-hrug
tal-mandat t'inibizzjoni.

L-attur ipproceda sabiex b’rikors guramentat tal-15 ta’ Marzu
2016 ta’ bidu ghall-proceduri odjerni.

Minnufih malli I-attur ta bidu ghal din il-kawza, il-koperattiva
sejhet laggha li fiha pproponiet lill-attur sabiex jersaq biex I-
intervent |li kien jehtieg isirlu fi sptar privat minn kirurgu tal-
ghazla tieghu, intant |[-attur kien jigi sostitwit fuqg ix-xoghol minn
shabu stess. Addirittura I-koperattiva offriet lill-attur illi fil-
frattemp li I-attur jirkupra sahhtu iben |-attur jidhol ghax-xoghol
flok missieru. L-attur irrifjuta kull offerta illi saritlu u sadanittant
baga’ barra mix-xoghol sakemm f'Gunju 2019 ghazel minn jeddu
li jirtira mill-koperattiva.

Joseph Farrugia xehed illi I-koperattiva ma hadet ebda
provvediment dixxiplinari fil-konfront tal-attur u la keccietu u
langas issospendietu anki ghaliex id-decizjoni komunikata lilu fl-
ittra tad-19 ta’ Jannar 2016 iet irtirata. Zied jghid illi kien I-
attur stess illi ghazel li ma jidholx lura ghax-xoghol u li sal-lum
ghadu jippretendi rizaréiment ghal xoghol li m’ghamilx.

L-attur xehed illi sakemm dam jahdem fil-port zviluppatlu
problema f'irkopptejh li ghaliha jehtieg jigi sottopost ghall-
intervent kirurgiku. Jghid illi kien proprju kawza ta’ din il-

problema |li ma setax jidhol ghax-xoghol biss dejjem sab min
jidhol minfloku u I-koperattiva gatt ma esprimiet diffikulta li jsir
dan. Xehed illi kien fi Frar 2016 meta gie nfurmat li ma setax
ikompli aktar b’din il-prattika.

Certifikat datat 3 ta’ Ottubru 2016 juri li I-attur resaq ghall-ezami
mediku ta’ rutina quddiem [-Awtorita ghat-Trasport u gie
certifikat illi ma kienx tajjeb ghax-xoghol temoranjament
minhabba |-problema f’irkobbtejh. Xehed illi ghalkermm huwa

minnu li huwa ffirma I-istatut dan ghamlu ghaliex kulhadd kellu
jiffirmah sabiex jibza ghal xogholu u li in oltre ffirma minghajr
ma kien lahaq gara d-dokument Kompla jixhed li kien hemm
ukoll kondizzjonijiet li hu ma gabilx maghhom.

Mill-provi kompla jirrizulta li d-decizjoni li jittiehdu proceduri
dixxiplinarji fil-konfront tal-attur ittiehdet f'laqgha informali li
matulha langas minuti ma ttiendu. Irrizulta wkoll illi I-pro¢edura
informali dwar is-sostituzzjoni t'impjegat b’iehor meta wiehed
ma jkunx jista’ jidhol xoghol ingatghet lejn tmiem is-sena 2014.
Dik il-habta kienu geghdin jingalghu problemi dwar hlas ta’ taxxa
u kien hemm anki lok ta’ abbuzi fejn impjegat jibga’ registrat
f'’koperattiva, ma jirraportax ghax-xoghol u jsib sostitut biss fl-
istess waqt ikun gieghed f'impjieg iehor. Ghalhekk biex dan I-
abbuz jingata’ u anki sabiex jigi assigurat li f'kulwaqt ikun hemm
numru ta’ haddiema suffi¢jenti, gie deciz li |-prassi tas-
sostituzzjoni tingata’.

L-attur jishaq illi gie sospiz mix-xoghol minghajr ma nghata I-
opportunita li jispjega ruhu. Mill-atti jirrizulta li kalkolu hazin
dwar I-iskadenza tat-terminu ghat-twegiba tal-attur wassal
sabiex il-Bord ghadda ghal decizjoni fuq premessa zbaljata u cioe
li I-attur ma kienx wiegeb. Madanakollu, minnufih malli ntebah
bl-izball, il-Bord irtira d-decizjoni tieghu u offra lill-attur I-
opportunita li f'seduta appozita jressaq il-provi kollha in difiza
tal-posizzjoni tieghu. Kien proprju Il-attur li ghazel |i jwebbes
rasu u flok resaq ‘il quddiem sabiex iressaq il-provi tieghu,
apparti li rrifjuta wkoll kull proposta tal-koperattiva, ghazel li
jeskala I-kwistjoni billi talab u kiseb mandat t'inibizzjoni u
sussegwentement ippro¢eda b’dawn il-proceduri gudizzjarji.
Intant, |-attur baga’ registrat bhala rmiggjatur u baga’ jzomm il-
licenzja tieghu sakemm kien hu stess li rrizenja f'Gunju 2019 u
cioe pendenti dawn il-pro¢eduri. Irid jinghad illi pendenti dawn
il-proceduri I-koperattiva la hadet passi dixxiplinarji fil-konfront
tal-attur, la keccietu u lanqgas issospendietu minkejja I-fatt li
sakemm ghazel li jirrizenja I-attur baga’ ma rraportax ghax-
xoghol. Irid jinghad ukoll li mix-xhieda rrizulta li ghalkemm gie
kkuntattjat diversi drabi, iben [-attur irrifjuta li jidhol ghax-
xoghol in sostituzzjoni ta’ missieru jew ta’ xi haddiem iehor.

Fil-kaz ta’ llum jirrizulta evidenti illi I-kwistjoni kollha bejn il-
partijiet hija naxxenti mill-fatt li ghal ragunijiet ta’ sahha |-attur
sab ruhu f'diffikulta illi jirraporta ghax-xoghol u dan ghal perjodu
indefinit essendo illi ghandu bzonn jigi sottopost ghal-intervent
kirurgiku. Waqt illi I-attur jistrieh fug impediment ta’ natura
medika, ma ressaq ebda prova in sostenn ta’ dan u ghalhekk
jibga” mhux maghruf x'tip ta’ problema fizika laqtet lill-attur jew
il-gravita’ taghha.

II-Qorti tosserva wkoll illi Joseph Farrugia, qua president tal-
koperattiva xehed b’'mod estensiv sia viva voce u aktar u aktar
permezz ta’ affidavit dettaljat. Din ix-xhieda la giet kontestata
u wisq angas kontradetta.

L-eccezzjonijiet preliminari

Fl-ewwel lok gie eccepit illi I-intimati kif imharrka flisimhom
personalment mhumiex legittimi kontraditturi ghat-talbiet
attrici. Fin-nota ta’ sottomissjonijiet taghha I|-koperattiva

osservat illi fit-termini tal-Artikolu 31 tal-Kap 442 il-koperattiva
hija meqjusa bhala persuna legali u ghalhekk ai termini tal-
Artikolu 181A il-kawza setghet saret esklussivament fil-konfront
tal-koperattiva.

L-attur ghazel |i ma jitrattax din I|-e¢¢ezzjoni fin-nota ta’
sottomissjonijiet tieghu.

II-Qorti hija tal-fehma illi r-raguni |-ghaliex I|-attur harrek lill-
konvenuti personalment hija dovuta ghall-fatt illi dawn it-tlett
individwi jkopru rwoli ¢entrali fil-koperattiva u ghalhekk kienu
centrali fit-tehid tad-decizjonijiet. Fil-fatt, minn qgari tar-raba’
talba huwa evidenti li I-attur gieghed jitlob dikjarazzjoni li |-
intimati jew min minnhom huma responsabbli ghad-danni minnu
sofferti.

In vista tat-talbiet kif formulati, |-Qorti tgis illi |-konvenuti
ghandhom kull interess li jkunu parti f'"dawn il-pro¢eduri u li
jiddefendu I-pozizzjoni taghhom. Jekk finalment jinstabx illi
ghandhom igorru xi responsabilita personali hija kwistjoni ohra.

L-ewwel ecezzjoni geghda ghalhekk tigi mi¢huda.

Gie eccepit ukoll illi l-attur ma jistax jattakka I-process
dixxiplinarju kif jirrizulta mill-istatut li hu stess iffirma u gabel
mieghu. F'dan ir-rigward il-koperattiva tislet paragun ma’
kuntratt u tghid illi bhal ma kuntratt jobbliga I-partijiet i
jiffirmawh daqgstant iehor I-istatut jorbot lill-membri tal-
koperattiva |li min rajhom jassoggettaw ruhhom ghal dawk ir-
regoli.

II-Qorti tagbel mar-ragunament appena espost biss fl-istess
waqgt tqis illi f'dan il-kaz l-attur mhuwiex jattakka r-regoli li
jiggvernaw kif ghandu jigi kondott il-process dixxiplinarju. L-
attur gieghed jattakka biss il-modalita ta’ kif dan il-process
tmexxa fil-konfront tieghu li skont |-istess attur tmexxa b’'mod
abbuziv. L-attur addirittura jimplika arbitrarjeta fil-mod ta’ kif
ittiehdet id-decizjoni ghaliex jishaq u jinsisti li hu gatt ma nghata
I-jedd li jaghti I-verzjoni tieghu. Huwa proprju ghalhekk illi |-
attur jallega li I-process illeda d-dritt tieghu ghal smiegh xieraq
u li I-bord f'dan il-kaz specifiku agixxa ta’ judge and jury.

Tqis ghalhekk illi din I-e¢¢ezzjoni mhijiex fondata.

Trattati I-ec¢ezzjonijiet preliminari, jmiss issa illi I-Qorti tghaddi
ghall-mertu tal-kwistjoni. Qabel xejn pero I-Qorti trid taghmilha
cara illi din tal-lum mhijiex kawza sabiex il-Qorti tistharreg ir-
raguni |-ghaliex |-attur ma kienx gieghed jirraporta ghax-xoghol.
Dak illi hu mitlub mill-Qorti llum huwa semplicement li tistharreg
jekk il-process dixxiplinarju kif ezegwit fir-rigward tal-attur
huwiex tali li jilledi d-dritt tieghu ghal smiegh xieraqg u |-principji
ta’ gustizzja naturali.

Wara li fliet I-atti, addirittura voluminuzi, ta’ din il-kawza, il-Qorti
ssib illi ma tistax tagbel mal-attur meta jghid illi |-process
dixxiplinarju fil-konfront tieghu kien leziv tad-drittijiet tieghu jew
tal-principji ta’ gustizzja naturali.

Mill-provi jirrizulta car illi d-decizjoni li ha I-Bord tal-koperattiva
ittiehdet fl-isfond tal-fatt li I-attur baga’” ma wegibx ghall-ittri
kollha li ntbaghtu lilu bi twiddiba u langas ma wiegeb ghall-ittra
tat-23 ta’ Dicembru 2015 |li biha gie mgharraf |i kienu ser
jittiehdu passi dixxiplinarji kontra tieghu. Minnufih malli I-Bord

intebah li kellu zball u li r-risposta tal-attur waslet entru t-
terminu lilu koncess, il-Bord minn jeddu irtira d-decizjoni li kien
ha fil-konfront tal-attur u addirittura ta lill-attur I-opportunita li
jersaq il-quddiem u jressaq il-provi tieghu gabel tittiehed
decizjoni. Kien proprju I-attur li ghal ragunijiet li jafhom hu biss
ghazel li jostina rasu u flok acc¢etta li jressaq il-provi baga’ jinsisti
bilfors li jinstema I-appell. II-Qorti ma tistax tifhem il-ghala I-
attur ha din it-trig meta kellu I-opportunita li jressaq il-provi
tieghu, tinghata decizjoni mill-gdid u in ogni kaz jibgghalu I-jedd
li jappella minn dik id-decizjoni.

Fil-fehma tal-Qorti |-attur deher li ghazel it-triq tal-pika minghajr
ma gies il-konsegwenzi tal-agir tieghu stess. Ghal din il-Qorti |-
process dixxiplinarju propost huwa wiehed |i joffri dawk il-
garanziji bazilari ghall-harsien tad-drittijiet tal-bniedem
partikolarment id-dritt ghal smiegh xieraq liema dritt ghandu
bhala I-fundament tieghu id-dritt li kull parti tidher quddiem korp
indipendenti u tressaq il-provi in sostenn tal-pozizzjoni taghha.
II-Qorti langas ma tagbel li f'dan il-kaz il-Bord agixxa ta’ judge
and jury. II-Qorti tkompli ssahhah il-fehma taghha meta tqis illi
[-Bord kien pront irtira d-decizjoni tieghu minghajr langas biss
kien mitlub jaghmel dan u terga u tghid wera disposizzjoni
assoluta li I-proc¢ess dixxiplinarju jerga jsir mill-gdid.

II-Qorti tgis ukoll illi f'dan il-kaz u f’kemm snin dam ghaddej il-
proc¢ess gudizzjarju, il-koperattiva ma hadet ebda pass fil-
konfront tal-attur u ghalkemm dan ma kienx gieghed jirraporta
ghax-xoghol, il-koperattiva la kecc¢ietu u langas issospendietu.
Anzi, apparti li offrietlu l-opportunita li jaghmel I-intervent
mediku fi sptar privat sabiex ihaffef, offrietlu wkoll li jzomm post
u li fil-frattemp sahansitra jkun sostitwit minn ibnu stess. Ebda
proposta perd0 ma kienet sodisfacenti ghall-attur liema
atteggjament ikompli jikkonferma |-hsieb ta’ din il-Qorti li I-attur
ried semplicement japprofitta mis-sitwazzjoni. F’dan il-punt il-
Qorti trid ukoll tiddizapprova |-agir tal-attur meta ghal zmien twil
baga’ jaghmel li jrid billi minkejja li debitament imwissi, baga’
jaghzel li ma jidholx ghax-xoghol u li jsib min jirrimpjazzah. Fil-
fehma tal-Qorti din is-sistema tista’ twassal ghal abbuzi kbar u
ghalhekk tqis illi kienet fis-sewwa I-koperattiva meta stipolat
perjodu massimu li matulu wiehed seta’ ma jidholx ghax-xoghol

Page 15 of 17



u jsib min jirrimpjazzah. Hekk almenu assigurat li I-abbuz minn
tal-angas jitnaqqas.

Fid-dawl ta’ kif zvolgew il-fatti langas hemm lok illi I-Qorti tinoltra
fil-mertu tat-tieni u tat-tielet talba. Permezz tat-tieni talba I-
attur qieghed ifittex |li jikseb dikjarazzjoni |i I-proceduri

dixxiplinarji huma nulli u minghajr effett u li hija wkoll nulla d-
decizjoni tal-bord. Biss, effettivament kien il-Bord stess i
rrevoka d-decizjoni tieghu gabel biss inbdew dawn il-proc¢eduri u
zamm lill-attur fl-istess stat li kien fih gabel ittiehdu I-passi
dixxiplinarji fil-konfront tieghu.

Kwantu ghat-tielet talba, |-attur gieghed jitlob dikjarazzjoni li |-
agir tal-bord huwa llegali, abbuziv u tali li jikkaguna danni lil min
ikun soggett ghal tali proceduri. Il-Qorti gieset illi fl-ebda waqt
tal-proceduri I-attur m’attakka il-process dixxiplinarju kif
imfassal u rifless fl-istatut tal-koperattiva. Attakka biss il-fatt i
fil-konfront tieghu ittiehdet decizjoni minghajr ma kien ghadu
ressaq it-twegiba u I[-provi tieghu ghall-akkuzi. Fatt dan illi
ghalkemm huwa minnu, il-Bord gharaf li sar bi zball u kien pront
jirtir d-decizjoni tieghu. II-Qorti ma tista ssib ebda prassi
abbuziva jew illegali. Il-Bord mexa mal-proc¢ess dixxiplinarju
skont kif dan huwa dettatt mill-istatut li I-attur, anki jekk jallega
li ma grahx, jibga’ I-fatt li akkonsenta u assoggetta ruhu ghalih
meta ffirmah.

Stabbilit illi ma jirrizultax il-kaz li |-process dixxiplinarju tmexxa
b’abbuz, illegalita jew bi ksur tad-drittijiet fundamentali tal-
attur, m’hemmx lok li I-Qorti tinoltra fil-kwistjoni tad-danni. A
tal-propozitu I-Qorti zzid tghid illi kieku I-attur accetta I-proposta
li saritlu mill-koperattiva li jigi sostitwit minn ibnu stess, kieku s-
sitwazzjoni tal-attur kienet tkun ferm differenti. Hawnhekk il-
Qorti tifhem lill-attur li seta’ kellu r-ragunijiet tieghu ghaliex ma
xtagx jissottometti ruhu ghal intervent kirurgiku fi sptar privat.
In oltre, |-attur donnu jehtied jigi mfakkar li kien hu minn rajh li
ghazel li ma jirraportax aktar ghax-xoghol b’abbuz flagranti tar-
regolamenti tal-koperattiva. Anki jekk kellu sitwazzjoni medika
li mpedietu milli jkompli jahdem, il-Bord offrielu aktar minn
soluzzjoni wahda li |-attur irrifjuta. L-izbalji jew ahjar I-agir
irresponsabbli tal-attur zgur illi ma jistax jintuza kontra I-
koperattiva intimata.

Ghalhekk u ghal dawn ir-ragunijiet, din il-Qorti geghda taqgta’ u
tiddeciedi din il-kawza billi:

1. Ti¢had I-ewwel u t-tieni e¢cezzjoni.

2. Tilga’ I-bgija tal-ec¢ezzjonijiet.

3. Tichad Il-ewwel, it-tieni, t-tielet u s-seba’ talba u
konsegwentement tastjeni milli tiehu konjizzjoni tal-bgija
tat-talbiet u tal-ec¢cezzjonijiet li jittrattaw il-kwistjoni tad-
danni.

L-ispejjez ta’ din il-kawza ghandom jithallsu mill-attur hlief ghal

dawk relatati mal-eccezzjonijiet michuda liema spejjez
ghandhom ikunu a karigu tal-istess konvenuta.

IMHALLEF

DEP/REG

